
JAWABIN DA SHUGABA YA YI GAME WARWARE MATSALOLIN KASAR
AFGHANISTAN

Shugaban Kasar: Barkanmu da yamma. Kusan shekaru 10, da suka wuce ne,
Kasar Amirka ke fama da mummunan hari, zuwa cikin gidanmu, tun daga lokacin
da aka taba kai ma ta hari, a Tashar Jiragen Ruwan Pearl. Wannan gagarumin kisan
gillar da Osama bin Laden da ‘yan kanzagins, na Kungiyar al Qaeda, a Kasar
Afghanistan, da kuma irin barazanar kawo arin da ake y1 wa harkokin tsaronmu, na
daya daga cikin hare-haren da suka wuce wadanda ake kai wa so0joji, a fagen fama,
har ma ga bayin Allah, maza da mata da Kananan yaran da ba su ji ba, ba su gani
ba.

A wadannan shekarun, Kasarmu ta sake hadewar da muka kai wani wawan bugu ga
Kungiyar ta al Qaeda, muka kuma tarwatsa Kungiyar ‘Yan Taliban dake Kasar
Afghanistan. Daga nan kuma sai muka canja akala. Mun kai yaKinmu, na biyu,
zuwa Kasar Irag, mu kuma zubar da jini da dukiya, don taimaka wa sabuwar
gwamnatin wurin. Lokacin kuma da na kama ragamar mulki, an yi shekaru har
bakwai, ana gwabza yaKin Kasar Afghanistan. Amma sai shugabanin Kungiyar al
Qaeda suka tsere zuwa cikin Kasar Pakistan, inda suka yi shirya sababbin Kulle-
Kullen kawo ma na hare-hare, yayinda Kungiyar ta ‘Yan Taliban ta sake hadewa,
don kai hare-hare. Ba tare da sabunta wadansu dabarori ba, ko wani dogon tunani,
sai kwamandojin sojojinmu, suka yi gargadin cewa, mai yiwuwa Kungiyoyin al
Qaceda da na Taliban, za su sake yunKorowa, don karbe manyan sassan Kasar ta
Afghanistan.

A bisa ga wannan dalilin ne, a matsayina, na shugaban Kasa, na yanke wata
KwakKwarar shawarar bayar da umurnin da a Kara sojojin Amirka dubu 30, zuwa
Kasar ta Afghanistan. Lokacin da na bayyana haka, a yankin West Point, mun gitta
sharudda, na sake mayar da hankali ga Kungiyar ta al Qaeda, da dakushe kaimin
‘van Kungiyar Taliban, da horar da dakarun Kasar Afghanistan, na da su kare
Kasarsu, da kansu. Har ila yau, na jaddada cewa, KoKarin da muke yi, bai mai
Karewa ba ne, nan da nan, domin za mu fara janye sojojinmu, zuwa gida, nan da
watan Yulin bana.



A daren yau, zan iya cewa, mun fara cika alkwarin da muka dauka. Ina mai godiya
ga wadannan dakarun na mu, maza da mata, da sauran ma’aikatanmu, farar hula,
da kuma abokan taron danginmu, domin haKarmu ta cimma ruwa. A sakamakon
haka ne, tun daga wata mai zuwa, za mu fara maido sojojinmu dubu goma, daga
Kasar ta Afghanistan, har zuwa Karshen shekarar nan, kuma za mu maido jimlar
sojojinmu dubu33, na da lokacin bazara mai zuwa, don zama cikamakin abinda na
bayyana, a yankin na West Point. Bayan mun rage yawan su, sojojin na mu, za su
ci gaba da dawowa gida, a hankali, a hankali, yayinda dakarun Kasar ta
Afghanistan ke maye gurbinsu. Za mu canja manufarmu ta kai hari, ya zuwa ta
taimakawa. A gabanin 2014 kuma, za mu kammala wannan miKa harkokin tsaron,
ya kasance jama’ar Kasar ta Afghanstan ne, ke da alhakin tsare Kasarsu da kansu.

Za mu fara janye sojojin ne, gwargwadon yadda Karfinmu yake. Yanzu Kungiyar
Al Qaeda ta shiga wani mummunan matsatsi, fiye da lokacin da suka kawo ma na
harin ranar 11 ga watan Satumba. Mun kuma hallaka fiye da rabin shugabannin
Kungiyar ta al Qaeda, tare da hadin gwiwar jamaar Kasar Pakistan. Muna godiya ga
Kwararrun masana harkokin leKen asirinmu da kuma dakarunmu na musamman,
saboda kisan da suka yi wa Osama bin Laden, shugaba, daya tilo, da aka san
Kungiyar ta al Qaeda da shi. Wannan nasarar ta kowa ce, da ya bayar taimaka, tun
lokacin harin ranar 11 ga watan Satumba. Wani soja ya taba cewa, “SaKon shine,
ba za mu manta ba. Sai an yi wa jama’a bayani, komai tsawon lokaci.”

Irin bayanan da muka samu, a gidan bin Laden, ya nuna cewa Kungiyar ta al Qaeda
ta jigata. Bin Laden ya nuna damuwarsa cewa, Kungiyar ta al Qaeda ta kasa maye
gurbin manyan dakarun ta’addancinta da aka kashe, kuma Kungiar ta al Qaeda ta
kasa tabbatar da cewa, Kasar Amirka tana yaKi ne da Musulunci, abinda ya sanya
ta kasa samun goyon bayan da ya kamata. Har yanzu Kungiyar al Qaeda na nan, da
dafinta, don haka dole mu Kara kiyayewa da wadansu munanan hare-haren. Amma,
mun kama hanyar murKushe Kungiyar ta al Qaeda, kuma ba za mu yi Kasa a gwiwa
ba, wajen aiwatar da wannan aikin.

A Afghanistan, mun sa ‘yan Taliban sun yi asara, ba kadan ba, kuma mun Kwace
manyan sansanoninsu, da dama. Har ila yau, wani gagarumin KoKarin da muka yi,
tare da abokan taron danginmu, ya taimaka wajen Kara kawo zaman lafiyar Kasar.
Sojojin Kasar Afghanistan sun Karu fiye da dubu 100, a wadansu lardunan ma, da
birane, har mun fara mika ma su alhakin rikon harkokin tsaron jama’ar Kasar ta
Afghanistan. Don kuma tasowar wata tarzoma, ko musgunawa, mutanen Kasar ta
Afghanistan na yaKi ne, da kuma rasa rayuka, don Kasarsu, da horar da ‘yan
sandansu, da bude kasuwanni da makarantu, da kuma Kara bayar da dama ga ga



mata da budurwowi, da kuma KoKarin kawar da Kuncin yaKin da aka shafe shekaru
ana tabkawa.

Hakika, har yanzu, akwai sauran Kalubale a gabanmu. Wannan kuma mafari ne,
amma, ba Karshe ba, na irin KoKarin da muke yi, na kawo Karshen yaKin. Dole mu
yunKura ga ganin an samu galabar abinda muka yi, yayinda za mu canje sojojin da
kuma damKa alhakin harkokin tsaron Kasar Afghanistan, a hannun gwamnati. Nan
da watan Mayu, mai zuwa, a nan Birnin Chicago, za mu gudanar da wani taro, tare
da abokan Kawancenmu, na Kungiyar NATO, a aminanmu, na ganin irin yadda za
mu sake fasalin, rukuncin gaba, na mika ragamar shugabancin.

Mun san cewa, ba za a samu kwanciyar hankali ba, a kowace Kasar da ta jima tana
yaKi, ba tare da daidaita harkokin siyasa ba. Don haka, kamar yadda muka Karfafa
gwamnatin ta Afghanistan da sojojinta, Kasar Amirka za ta shiga sahun duk wata
shawara ta daidaita jama’ar Kasar ta Afghanistan, ciki kuwa har da ‘yan Kungiyar
Taliban. Matsayinmu, game da wannan batun, bayyananne ne, don dole,
gwamnatin Kasar Afghanistan ta yi jagorani, kuma duk wanda ke son shiga harkar
kawo zaman lafiyar ta Afghanistan, to, dole ya Kaurace wa Kungiyar al Qaeda, ya
yi watsi da harkar tashin hankali, ya kuma yi biyayya ga Tsarin Mulkin Kasar
Afghanistan.Amma, a wani bangaren da ya shafi KoKarin sojojinmu, muna da
hujjar cewa za a samu ci gaba.

Abinda muka dumfara yana da nasara, kuma za mu iya cewa, ba za a sake samun
wata mafaka ba, ga Kungiyar ta al Qaeda ko ‘yan kanzaginta, na kai hare-hare, a
Kasarmu ko ta abokan huldarmu. Za mu KoKarin mayar da Kasar Afghanistan,
kyakkyawar Kasa. Ba za mu ci gaba da gadin hanyoyinta ko sintirin wadannan
duwatsun ba, har abada. Wannan hakKin gwamnatin Kasar Afghanistan ne, wanda,
dole, ta Kara bayar da himmar kare mutanenta, da sake fasalin tattalin arzikin da
yaKi ya ruguza, don kawo zaman lafiya, mai dorewa. Abinda da za mu yi, kadai,
shine mu Kulla dadadden Kawance da jama’ar Kasar ta Afghanistan, Kawancen da
zai tabbatar da ganin muna fakon ‘yan ta’adda da taimaka wa ‘yantattar gwamnatin
Kasar Afghanistan.

Hakika, dole, KoKarinmu ya kuma tabbatar da maganin ‘yan ta’adda, a Kasar
Pakistan. Babu Kasar da ta gagari mummunan aikin ‘yan ta’adda, wanda shi ya sa
za u ci gaba da matsa lamba ga Kasar Pakistan, na ta fadada irin gudunmawar da
take bayarwa, wajen tabbatar da zaman lafiya, nan gaba, ga wannan yankin da
yaKi, ya fatattaka. Za mu hada hannu da gwamnatin Kasar Pakistani, don tunbuke
bala’in tsatstsauran ra’ayi, mu kuma taimaka ma ta, wajen KoKarin da take yi. Babu
shakka, muddin ina shugabancin Kasar Amirka, to, ba za mu taba Kyale masu



neman hallaka mu, su samu mafaka ba. Ba za su kuma boye mana ba, ko kuma su
tsere wa hukuncin da ya hau kansu.

Ya jama’ar Kasar Amirka, wadannan shekarun ba kanwar lasa ba ne, ga Kasarmu,
a cikin tsawon shekarun nan. Mun dandana sabuwar kudar yaki, kudar da ta cinye
rayukan jama’ar Amirka, kusan dubu 4 da 500, wadanda suka rasa rayukansu, a
Kasar Iraq, da fiye da dubu daya da 500, da suka mutu, a Afghanistan, maza da
matansu, da ba za su sha romon ‘yantattar rayuwar da suka kare ba. Dubai kuma
sun jikkata. Wadansu sun rasa hannuwa da Kafafu, a filin daga, wadansu kuma na
fama da KwanKwaman da suka biyo su, har gida.

Duk da haka, a daren yau, mun san cewa, Kurar yaKin ta fara lafawa. ‘Ya’yanmu,
maza da mata, na can suna fama. Mun kawo Karshen yaKinmu, a Kasar Iraq, tunda
mun janye sojojin Kasar Amirka har dubu 100. Hatta koda an samu wata tangarda,
nan gaba, a Kasar ta Afghanistan, akwai alamun samun zaman lafiya. Wannan
zunzurutun yaKin da aka tabka mai Karewa ne.

Dole kuma mu karanci darasi daga irin abinda ya faru. Ba sai an ce ba, wadannan
shekarun da muka share, muna yaKin, ya sa an fara yi wa Kasar Amirka kallon
hadarin kaji, game da irin KoKarin da take yi, a duniya. Wadansu na ganin ya
kamata Kasar Amirka, ta daina wannan dawainiyar, ta hada harkokin tsaro, a
duniya, ta koma gefe daya, ta yi watsi da duk wata barazanar da muke fuskanta.
Wadansu kuma sun gwammace Kasar Amirka ta burkuce wajen fuskantar duk
wani bala’in da ya kunno kai a Kasashen waje.

Dole mu yanke wa kawunanmu shawarar abinda za mu yi. Kamar yadda
magabatanmu suka yi, dole mu rungumi wannan dawainiyar da Kasar Amirka ta
saba dauka, na gudunmawar da take bai wa bil adama. Amma, dole mu dage, don
muna da tausayi; ko don irin dabarunmu na warware matsaloli. Daga inda aka tabo
mu, to, dole, mu mayar da bugu, amma, idan har za mu iya haKkon mabhari, to,
akwai bukatar da mu yi amfani da dimbin sojojinmu dake Kasashen Ketare. Daga
inda aka fara hallaka bayin Allah, ko kuma harkokin tsaron duniya suka fada cikin
wani hadari, to, dole mu zabi a tsakanin zuba ido da kuma yunKurawa. Maimakon
haka, dole, mu gayyato sauran Kasashe, kamar yadda muke yi, a Kasar Libya, inda
babu sojanmu, daya, dake yaKi, amma muna taimaka wa abokan taron dangi,
wajen kare rayukan jama’ar Kasar Libya da ba su damar ci gaba da KoKarin da
suke yi, na nema wa Kasarsu makoma.

A dukan abinda za mu yi, dole, mu tuna da abinda zai kawo rashin jittuwar cewa,
wai komai sai Kasar Amirka, wannan kuma shine abinda Kasarmu ta gada. Kasa ce



dake gurfanar da maKiyanta, gaben shari’a, yayinda take kiyayewa da dokoki, da
kuma girmama duk wani mutuncin dan adam. Muna kare ‘yancinmu da
wadatarmu, ta hanyar raba su da wadansu. Mu ba alKalai ba ne, amma, muna da
Kwazo. Wannan kuma ya sa, muka yi tsayin-daka, game da harkokin mulkin
demokradiyyar da yanzu, ke yi wa Kasashen Larabara karan-tsaye. Za mu taimaka
wa masu neman kawo canjin da ya yi daidai da adalcinmu, da kuma irin Karfinmu,
da kuma ammanar da muka yi cewa, duk dan adam na da ‘yancin da zai kare
mutuncinsa da hakKinsa.

Dadin dadawa, mu wata Kasa ce, dake da damar daure Karfinta, a wadansu
Kasashe, don jama’armu dake cikin gida. A cikin shekaru goma, da suka wuce,
mun kashe dubun dubatar dalolin Amirka, a wajen yaki, a lokacin da muke fama
da turun bashi da mawuyacin halin tattalin arziki.

Yanzu, dole, Kasar Amirka ta Kara kula da babban jarinta, watau jama’arta. Dole,
mu barko da wadansu dabarun samar da ayyukan yi da masana’antu, gwagwadon
arzikinmu. Dole, mu gano sababbin hanyoyin samar da makamashi, masu tsabta. A
Karshe kuma, dole, bayan shekaru goma, na kace-nace, mu kula da abinda zai
amfane mu, duka, tun lokacin fara wannan yaKin. Karfin Kasarmu dai ya danganta
da irin bambancin da muke da shi, da kuma lokacin da hadin kanmu ke da Karfi,
daga bambancin namu, lokacin da hadin kanmu ke da Karfin da zai iya haye tudu
da kwari, ko abinda ba zai gagare mu ba.

Ya kamata Kasar Amirka ta mayar da hankali ga gina gida.

Bisa wannan KoKarin ne kuma, za mu janyo hankulan dukan Amirkawan da suka
sadaukar da rayukansu, dangane da haka. Ga sojojinmu kuma, da suka yi ritaya
tare da iyalansu, ina magana ne da yawun Amirkawa, idan na ce za mu ci gaba da
Kara rufa ma ku asiri da wadata ku da jin dadi da damar da suka kamace ku.

Na sadu da wadansu ‘yan kishin Kasar Amirka, a yankin Fort Campbell. Ba da
jimawa ba kuma, na yi magana da da runduna ta 101, ta sojojin sama-jannati,
wadanda suka yi yaKin canja al’amurra, a Kasar Afghanistan, da kuma sojojin da
suka dauki ran Osama bin Laden. A Kofar gidan na bin Laden, akwai tambarin
sojojin ruwan dake tunawa da wadanda suka rasa rayukansu, maza da mata,
wadanda muka zayyana sunayensu, yanzu, a sansanonin sojojinmu, dake dako, a
Kasashen waje, da kan duwatsun dake zagaye da Kasarmu, inda ba za a taba manta
da su ba. Wannan hafsan, kamar dai sauran hafsoshin da na sadu da su, a
sansanonin dake biranen Baghdad da Bagram, da kuma na Walter Reed da Asibitin
Sansanin sojojin Ruwa ta Bethesda, wadanda ke ambaton irin yadda rundunarsa ta



hada kai, wajen kare juna, da amincewa da juna, kamar yadda ‘yan uwa ke yi, a
gidansu, a lokacin da wani abin juyayi ya faru.

Wannan abin tunawa ne, dangane da ganin cewa, dukanmu uwa daya ne, uba daya,
a Kasar Amirka. Kodayake mun san san rashin jittuwa da bambanci, amma a tare
muke, a matsayin jinsin dake rubuce a Kasidar da ta hada mu, da kuma imanin
cewa, Kasar Amirka, Kasa ce da za ta iya samun galabar duk abinda ta dumfara. Ya
kamata mu kammala abinda ke gabanmu. Mu kammala wadannan yaKe-yaKen, mu
tattara tunanin Amirka, wuri guda, wanda shine manufarmu.

Da bugun Kirji bisa ga wannan al’amarin, da kuma imanin jama’armu, da kuma
burin dake cikin zukatanmu, ya kamata mu yi aiki tare, na fadada wannan
alkawarin da Amirka ta dauka, na kaka da kakanni, da kuma magada.

Allah ya albarkaci sojojinmu. Kuma Allah ya albarkaci Kasar Amirka.



